
Татарстан Республикасында  җан башына  һәм халыкның төп социаль-демографик төркемнәре буенча яшәү минимумы күләмен билгеләү тәртибе турында

2005 елның 23 июнендә 

(2013 елның 13 июлендәге  61-ТРЗ, 2018 елның 14 маендагы 

35-ТРЗ номерлы, 2018 елның 26 октябрендәге  78-ТРЗ номерлы 

 Татарстан Республикасы законнары редакциясендә)

Әлеге Закон Татарстан Республикасында җан башына  һәм халыкның төп социаль-демографик төркемнәре буенча яшәү минимумы күләмен билгеләүнең һәм тормыш дәрәҗәсен күтәрү гамәлләрен башкарганда аннан файдалануның хокукый нигезен урнаштыра.

1 статья.  Әлеге Законда кулланылучы төп төшенчәләр
Әлеге  Законда түбәндәге төп төшенчәләр кулланыла:

куллану кәрзине – кеше сәламәтлеген саклау һәм аның тормыш эшчәнлеген тәэмин итү өчен кирәкле азык-төлек продуктларының, шулай ук азык-төлек булмаган товарларның һәм хезмәт күрсәтүләрнең минималь җыелмасы, аларның хакы азык-төлек продуктларының минималь җыелмасы хакына нисбәттә билгеләнә; (2013 елның 13 июлендәге 61-ТРЗ номерлы Татарстан Республикасы Законы редакциясендә)
яшәү минимумы – куллану кәрзиненең   суммар бәясе, шулай ук мәҗбүри түләүләр һәм җыемнар;

халыкның төп социаль-демографик төркемнәре – хезмәткә сәләтле халык, пенсионерлар, балалар.

2 статья.  Яшәү минимумы күләмен билгеләү, аны исәпләп чыгаруның эзлеклелеге һәм билгеләү тәртибе
1. Татарстан Республикасында  җан башына  һәм халыкның төп социаль-демографик төркемнәре буенча яшәү минимумы күләме  «Татарстан Республикасында куллану кәрзине турында» Татарстан Республикасы Законы белән раслана торган куллану кәрзине нигезендә һәм азык-төлек продуктларына, азык-төлек булмаган товарларга һәм хезмәт күрсәтүләргә, мәҗбүри түләүләр һәм җыемнар буенча чыгымнарга куллану бәяләре дәрәҗәсе һәм азык-төлек продуктларына куллану бәяләре индекслары турында федераль башкарма хакимиятнең Россия Федерациясендә социаль, икътисадый, демографик, экологик һәм башка иҗтимагый процесслар турында рәсми статистика мәгълүматын булдыру функциясен гамәлгә ашыручы органы белешмәләре  нигезендә квартал саен билгеләнә. (2013 елның 13 июлендәге 61-ТРЗ номерлы, 2018 елның 26 октябрендәге 78-ТРЗ номерлы  Татарстан Республикасы Законы редакциясендә)
Мәҗбүри түләүләр һәм җыемнар  буенча чыгымнар бары тик  хезмәткә сәләтле халык өчен генә билгеләнә.

2. Татарстан Республикасы буенча җан башына  һәм халыкның төп социаль-демографик төркемнәре буенча яшәү минимумы күләме  квартал саен Татарстан Республикасы Министрлар Кабинеты тарафыннан раслана.

3 статья. Яшәү минимумы күләме турындагы белешмәләрне бастырып чыгару (3 статья 2018 елның 14 маендагы 35-ТРЗ номерлы,  2018 елның 26 октябрендәге 78-ТРЗ номерлы ТР Законы редакциясендә)
Татарстан Республикасында җан башына һәм халыкның төп социаль-демографик төркемнәре буенча яшәү минимумы күләме турында белешмәләр квартал саен рәсми бастырып чыгарылырга, шулай ук “Интернет” мәгълүмат-телекоммуникация челтәрендә үзенең рәсми сайтында федераль законнар нигезендә  урнаштыру өчен федераль башкарма хакимиятнең Россия Федерациясендә социаль, икътисадый, демографик, экологик һәм башка иҗтимагый процесслар турында рәсми статистика мәгълүматын булдыру функциясен гамәлгә ашыручы органына тәкъдим ителергә тиеш. 

4 статья. Әлеге Законның үз көченә керүе 

Әлеге Закон рәсми басылып чыккан көненнән үз көченә керә.

